
EVRÓPUÞINGIÐ OG RÁÐ EVRÓPUSAMBANDSINS 
HAFA,

með hliðsjón af stofnsáttmála Evrópubandalagsins, einkum 
1. mgr. 285. gr.,

með hliðsjón af tillögu framkvæmdastjórnarinnar,

með hliðsjón af áliti efnahags- og félagsmálanefndar Evrópu-
sambandsins(1),

að höfðu samráði við svæðanefndina,

í samræmi við málsmeðferðina, sem mælt er fyrir um í 251. gr. 
sáttmálans, á grundvelli sameiginlegs texta sem sáttanefndin 
samþykkti 10. nóvember 2009(2),

og að teknu tilliti til eftirfarandi:

1) Með ákvörðun Evrópuþingsins og ráðsins
nr. 1600/2002/EB frá 22. júlí 2002 um sjöttu aðgerða-
áætlun Bandalagsins á sviði umhverfismála(3) var viður-
kennt að minnka verði enn frekar áhrif varnarefna á
heilbrigði manna og umhverfið, einkum varnarefna sem
notuð eru í landbúnaði. Í henni er lögð áhersla á að
ná sjálfbærari notkun varnarefna, hvatt til umtalsverðs
heildarsamdráttar í áhættu og að notkun varnarefna verði
samræmd nauðsynlegri verndun uppskeru.

(*)  Þessi EB-gerð birtist í Stjtíð. ESB L 324, 10.12.2009, bls. 1. Hennar var 
getið í ákvörðun sameiginlegu EES-nefndarinnar nr. 145/2014 frá 27. júní 
2014 um breytingu á XXI. viðauka (Hagskýrslugerð) við EES-samninginn, 
bíður birtingar.

(1) Stjtíð. ESB C 256, 27.10.2007, bls. 86.
(2) Álit Evrópuþingsins frá 12. mars 2008 (Stjtíð. ESB C 66 E, 20.3.2009, bls. 

98), sameiginleg afstaða ráðsins frá 20. nóvember 2008 (Stjtíð. ESB C 38 E, 
17.2.2009, bls. 1), afstaða Evrópuþingsins frá 24. apríl 2009 (hefur enn ekki 
verið birt í Stjórnartíðindum ESB), ákvörðun ráðsins frá 16. nóvember 2009 
og lagaleg ályktun Evrópuþingsins frá 24. nóvember 2009.

(3) Stjtíð. EB L 242, 10.9.2002, bls. 1.

2) Framkvæmdastjórnin viðurkennir, í orðsendingu sinni
til ráðsins, Evrópuþingsins og efnahags- og félags mála-
nefndar Evrópusambandsins, undir heitinu „Gerð þema-
áætlunar fyrir sjálfbæra notkun varnarefna“, þörfina á
ítarlegum, samræmdum og uppfærðum hagskýrslum um
sölu og notkun varnarefna á vettvangi Bandalagsins.
Slíkar hagskýrslur eru nauðsynlegar til að meta stefnu
Evrópusambandsins um sjálfbæra þróun og reikna út
viðkomandi vísbenda um áhættu af notkun varnarefna
fyrir heilbrigði og umhverfið.

3) Samræmdar og samanburðarhæfar hagskýrslur Banda-
lagsins um sölu og notkun á varnarefnum hafa grund-
vallarþýðingu fyrir þróun og vöktun á löggjöf og stefnu
Bandalagsins í samhengi við gerð þemaáætlunar fyrir
sjálfbæra notkun varnarefna.

4) Hvorki framkvæmdastjórnin né flest aðildarríkin hafa
núna yfir að ráða nægjanlegri þekkingu eða reynslu til
að leggja til frekari aðgerðir varðandi sæfivörur þar eð
áhrif tilskipunar Evrópuþingsins og ráðsins 98/8/EB
frá 16. febrúar 1998 um markaðssetningu sæfiefna(4)
munu ekki verða ljós þar til fyrsta matinu á virkum
efnum sem notuð eru í sæfiefni er lokið. Því ber
að takmarka gildissvið þessarar reglugerðar við þau
varnarefni sem eru plöntuverndarvörur, sem falla undir
reglugerð Evrópuþingsins og ráðsins (EB) nr. 1107/2009
frá 21. október 2009 um setningu plöntuverndarvara á
markað(5), sem þegar hefur umtalsverð reynsla fengist af
með gagnasöfnun.

(4) Stjtíð. EB L 123, 24.4.1998, bls. 1.
(5) Stjtíð. ESB L 309, 24.11.2009, bls. 1.

5)  Þó er gert ráð fyrir að gildissvið þessarar reglugerðar 
verði rýmkað til að ná yfir sæfivörur, með tilliti til niður-
staðna úr matinu á tilskipun 98/8/EB og á grundvelli mats 
á áhrifum.

6)  Margra ára reynsla framkvæmdastjórnarinnar af söfnun 
gagna um sölu og notkun varnarefna hefur leitt í ljós 
þörfina á samræmdri aðferðafræði við söfnun hagskýrslna 
á vettvangi Bandalagsins, bæði frá markaðssetningu 
þeirra og frá notendum. Enn fremur þarf að skipta 
hagskýrslunum samkvæmt virku efnunum í þeim tilgangi 
að reikna nákvæmlega áhættuvísbenda í samræmi við 
markmið þemaáætlunar um sjálfbæra notkun varnarefna.

7)  Meðal ólíkra gagnasöfnunarkosta, sem metnir eru í 
áhrifamati þemaáætlunar um sjálfbæra notkun varnarefna, 
var mælt með lögboðinni gagnasöfnun sem besta 
kostinum vegna þess að hún myndi greiða fyrir þróun 
nákvæmra og áreiðanlegra gagna um markaðssetningu og 
notkun varnarefna á skjótan og hagkvæman hátt.

8)  Í reglugerð Evrópuþingsins og ráðsins (EB) nr. 223/2009 
frá 11. mars 2009 um evrópskar hagskýrslur(6) er settur 
viðmiðunarrammi um ákvæði þessarar reglugerðar og 
þess einkum krafist að farið verði að stöðlum um 
faglegt sjálfstæði, óhlutdrægni, hlutlægni, áreiðanleika, 
kostnaðarhagkvæmni og trúnaðarkvaðir í hagskýrslum.

9)  Reglurnar, sem settar eru fram í reglugerð (EB) 
nr. 223/2009, stjórna sendingu gagna sem falla undir 
trúnaðarkvaðir í hagskýrslum. Ráðstafanir, sem gerðar 
eru í samræmi við þá reglugerð, tryggja efnislega og 
röklega verndun trúnaðargagna og tryggja að engin 
ólögleg birting upplýsinga og notkun gagnanna til annars 
en hagskýrslugerðar eigi sér stað við gerð og miðlun 
hagskýrslna Bandalagsins.

10)  Reglurnar, sem settar eru fram í reglugerð (EB) 
nr. 223/2009, stjórna útgáfu og miðlun gagna sem safnað 
er samkvæmt þessari reglugerð. Ráðstafanir, sem gerðar 
eru í samræmi við reglugerð (EB) nr. 223/2009, tryggja 
efnislega og röklega verndun trúnaðargagna og tryggja 
að engin ólögleg birting upplýsinga og notkun gagnanna 
til annars en hagskýrslugerðar eigi sér stað við gerð og 
miðlun hagskýrslna Bandalagsins.

11)  Meta ber gögn, sem varða það að setja á markað 
og nota varnarefni og leggja á fram samkvæmt 
tilskipun Evrópuþingsins og ráðsins 2009/128/EB frá 
21. október 2009 um aðgerðaramma Bandalagsins til 
að ná fram sjálfbærri notkun varnarefna(7) og reglugerð 

(6) Stjtíð. ESB L 87, 31.3.2009, bls. 164.
(7) Stjtíð. ESB L 309, 24.11.2009, bls. 71.

(EB) nr. 1107/2009, í samræmi við viðeigandi ákvæði í 
þeirri tilskipun og þeirri reglugerð.

12)  Reglugerð þessi gildir með fyrirvara um tilskipun 
Evrópuþingsins og ráðsins 2003/4/EB frá 28. janúar 2003 
um almennan aðgang að upplýsingum um 
umhverfismál(8) og reglugerð Evrópuþingsins og ráðsins 
(EB) nr. 1367/2006 frá 6. september 2006 um beitingu 
ákvæða Árósasamningsins um aðgang að upplýsingum, 
þátttöku almennings í ákvarðanatöku og aðgang að 
réttlátri málsmeðferð í umhverfismálum hjá stofnunum 
og aðilum Bandalagsins(9).

13)  Til að tryggja samanburðarhæfar niðurstöður ber að 
gera hagskýrslur um varnarefni í samræmi við tilgreinda 
sundurliðun, á viðeigandi formi og innan fastsettra 
tímamarka frá lokum viðmiðunarársins, eins og skilgreint 
er í viðaukunum við þessa reglugerð.

14)  Nauðsynlegar ráðstafanir til framkvæmdar þessari 
reglugerð skulu samþykktar í samræmi við ákvörðun 
ráðsins 1999/468/EB frá 28. júní 1999 um reglur um 
meðferð framkvæmdavalds sem framkvæmdastjórninni 
er falið(10).

15)  Framkvæmdastjórnin ætti einkum að hafa vald til að 
skilgreina meðhöndlað svæði og aðlaga III. viðauka. Þar 
eð þessar ráðstafanir eru almenns eðlis og þeim ætlað að 
breyta veigalitlum þáttum þessarar reglugerðar, m.a. með 
því að bæta við hana nýjum, veigalitlum þáttum, skulu 
þær samþykktar í samræmi við reglunefndarmeðferð 
með grannskoðun sem kveðið er á um í 5. gr. a í 
ákvörðun 1999/468/EB.

16)  Þar eð aðildarríkin geta ekki fyllilega náð markmiði 
þessarar reglugerðar, nánar tiltekið að koma á 
sameiginlegum ramma um kerfisbundna samantekt á 
hagskýrslugögnum Bandalagsins um að setja á markað 
og nota varnarefni og því verður betur náð á vettvangi 
Bandalagsins, er Bandalaginu heimilt að samþykkja 
ráðstafanir í samræmi við nálægðarregluna, eins og greint 
er frá í 5. gr. sáttmálans. Í samræmi við meðalhófsregluna, 
eins og hún er sett fram í þeirri grein, er ekki gengið 
lengra en nauðsyn krefur í þessari reglugerð til að ná 
megi því markmiði.

17)  Samráð hefur verið haft við hagskýrsluáætlunarnefndina 
sem komið var á fót með ákvörðun ráðsins 89/382/EBE, 
KBE(11).

(8) Stjtíð. ESB L 41, 14.2.2003, bls. 26.
(9) Stjtíð. ESB L 264, 25.9.2006, bls. 13.
(10) Stjtíð. EB L 184, 17.7.1999, bls. 23.
(11) Stjtíð. EB L 181, 28.6.1989, bls. 47.

SAMÞYKKT REGLUGERÐ ÞESSA:

1. gr.

Efni, gildissvið og markmið

1.  Með reglugerð þessari er komið á fót sameiginlegum 
ramma fyrir kerfisbundna hagskýrslugerð Bandalagsins 
um að setja á markað og nota þau varnarefni sem eru 
plöntuverndarvörur, eins og skilgreint er í i. lið a-liðar 2. gr.

2.  Hagskýrslurnar gilda um:

— árlegt magn varnarefna sem sett er á markað í samræmi við 
I. viðauka,

— árlegt magn varnarefna sem notað er í samræmi við 
II. viðauka.

3.  Hagskýrslurnar skulu, ásamt öðrum viðeigandi gögnum, 
einkum þjóna tilgangi 4. gr. og 15. gr. tilskipunar 2009/128/EB.

2. gr.

Skilgreiningar

Í þessari reglugerð er merking eftirfarandi hugtaka eins og hér 
segir:

a) „varnarefni“:

i.  plöntuverndarvara, eins og hún er skilgreind í 1. mgr. 
2. gr. reglugerðar (EB) nr. 1107/2009,

ii.  sæfivara, eins og hún er skilgreind í 1. mgr. 2. gr. 
tilskipunar 98/8/EB,

b) „efni“: efni, eins og þau eru skilgreind í 2. lið 3. gr. 
reglugerðar (EB) nr. 1107/2009, þ.m.t. virk efni, eiturdeyfar 
og samverkandi efni,

c) „virk efni“: virk efni, eins og um getur í 2. mgr. 2. gr. 
reglugerðar (EB) nr. 1107/2009,

d) „eiturdeyfar“: eiturdeyfar, eins og um getur í a-lið 3. mgr. 
2. gr. reglugerðar (EB) nr. 1107/2009,

e) „samverkandi efni“: samverkandi efni, eins og um getur í 
b-lið 3. mgr. 2. gr. reglugerðar (EB) nr. 1107/2009,

f) „setning á markað“: setning á markað, eins og það er 
skilgreint í 9. lið 3. gr. reglugerðar (EB) nr. 1107/2009,

g) „leyfishafi“: leyfishafi, eins og hann er skilgreindur í 
24. lið 3. gr. reglugerðar (EB) nr. 1107/2009,

h) „notkun í landbúnaði“: hvers konar notkun á plöntu-
verndarvöru sem tengist, beint eða óbeint, framleiðslu á 
plöntuvörum í samhengi við atvinnustarfsemi bújarðar,

i) „sá sem notar efnin í atvinnuskyni“: sá sem notar efnin 
í atvinnuskyni, eins og það er skilgreint í 1. lið 3. gr. 
tilskipunar 2009/128/EB,

j) „bújörð“: bújörð, eins og hún er skilgreind í reglugerð 
Evrópuþingsins og ráðsins (EB) nr. 1166/2008 frá 
19. nóvember 2008 um kannanir á framleiðsluskipan 
á bújörðum og könnun á framleiðsluaðferðum í land-
búnaði(12).

3. gr.

Gagnasöfnun, sending og vinnsla

1.  Aðildarríki skulu safna nauðsynlegum gögnum til að 
tilgreina á hverju ári könnunaratriðin, sem skráð eru í I. viðauka 
og til að tilgreina í fimm ára tímabilum könnunaratriðin, sem 
skráð eru í II. viðauka, með því að nota:

— kannanir,

— upplýsingar varðandi setningu á markað og notkun á 
varnarefnum, einkum með tilliti til skuldbindinganna 
skv. 67. gr. reglugerðar (EB) nr. 1107/2009,

— stjórnsýsluheimildir eða

— samsetningu þessara þátta, þ.m.t. tölfræðilegra áætlunar-
aðferða sem byggðar eru á sérfræðiálitum eða líkönum.

2.  Aðildarríki skulu senda framkvæmdastjórninni (Hag-
stofu Evrópusambandsins) niðurstöður hagskýrslnanna, 
þ.m.t. trúnaðargögn, í samræmi við áætlanirnar og tíðnina sem 
tilgreind er í I. og II. viðauka. Leggja skal fram gögn í sam-
ræmi við flokkunina sem gefin er upp í III. viðauka.

3.  Aðildarríki skulu senda gögnin á rafrænu formi, í 
samræmi við viðeigandi tæknisnið sem framkvæmdastjórnin 
(Hagstofa Evrópusambandsins) skal samþykkja í samræmi við 
reglunefndarmeðferðina sem um getur í 2. mgr. 6. gr.

4.  Framkvæmdastjórnin (Hagstofa Evrópusambandsins) 
skal, með skírskotun til trúnaðarkvaða, safna saman gögnunum 
fyrir birtingu í samræmi við íðefna- og vöruflokkana sem 
gefnir eru upp í III. viðauka, að teknu tilhlýðilegu tilliti til 
verndar trúnaðargagna á vettvangi hvers einstaks aðildarríkis. 
Landsbundin yfirvöld og framkvæmdastjórnin (Hagstofa 
Evrópusambandsins) skulu eingöngu nota trúnaðargögnin 
vegna hagskýrslugerðar, í samræmi við 20. gr. reglugerðar 
(EB) nr. 223/2009.

(12) Stjtíð. ESB L 321, 1.12.2008, bls. 14.

4. gr.

Gæðamat

1.  Í þessari reglugerð gilda gæðaviðmiðanirnar eins og mælt 
er fyrir um í 1. mgr. 12. gr. reglugerðar (EB) nr. 223/2009.

2.  Aðildarríki skulu senda framkvæmdastjórninni (Hagstofu 
Evrópusambandsins) skýrslur um gæði gagna sem afhent eru 
eins og um getur í I. og II. viðauka. Framkvæmdastjórnin 
(Hagstofa Evrópusambandsins) skal meta gæði sendra gagna.

5. gr.

Framkvæmdarráðstafanir

1.  Samþykkja skal viðeigandi tæknisnið til sendingar gagna 
í samræmi við reglunefndarmeðferðina sem um getur í 2. mgr. 
6. gr.

Framkvæmdastjórninni er heimilt, ef nauðsyn krefur, að breyta 
kröfum sem varða ákvæðin um gæðaskýrslur sem lýst er í 
6. þætti I. og II. viðauka. Samþykkja skal þessar ráðstafanir, 
sem er ætlað að breyta veigalitlum þáttum þessarar reglugerðar 
með því að bæta við hana, í samræmi við reglunefndarmeðferð 
með grannskoðun sem um getur í 3. mgr. 6. gr.

2.  Framkvæmdastjórnin skal samþykkja skilgreininguna á 
„meðhöndlað svæði“, eins og um getur í 2. þætti II. viðauka. 
Þessi ráðstöfun, sem er ætlað að breyta veigalitlum þáttum 
þessarar reglugerðar með því að bæta við hana, skal samþykkt 
í samræmi við reglunefndarmeðferð með grannskoðun sem um 
getur í 3. mgr. 6. gr.

3.  Framkvæmdastjórnin skal, reglulega og eigi sjaldnar 
en á fimm ára fresti, aðlaga skrána yfir efni sem fjalla skal 
um og flokkun þeirra í vöru- og íðefnaflokka eins og sett er 
fram í III. viðauka. Þessar ráðstafanir, sem er ætlað að breyta 
veigalitlum þáttum þessarar reglugerðar, skulu samþykktar í 
samræmi við reglunefndarmeðferð með grannskoðun sem um 
getur í 3. mgr. 6. gr.

6. gr.

Nefndarmeðferð

1.  Framkvæmdastjórnin skal njóta aðstoðar nefndarinnar 
um evrópska hagskýrslukerfið, sem komið var á fót með 7. gr. 
reglugerðar (EB) nr. 223/2009.

2.  Þegar vísað er til þessarar málsgreinar gilda ákvæði 5. gr. 
og 7. gr. ákvörðunar 1999/468/EB, með hliðsjón af ákvæðum 
8. gr. hennar.

Fresturinn, sem mælt er fyrir um í 6. mgr. 5. gr. ákvörðunar 
1999/468/EB, skal vera þrír mánuðir.

3.  Þegar vísað er til þessarar málsgreinar gilda ákvæði 
5. gr. a (1.–4. mgr.) og 7. gr. ákvörðunar 1999/468/EB með 
hliðsjón af ákvæðum 8. gr. hennar.

7. gr.

Skýrsla

Framkvæmdastjórnin skal, á fimm ára fresti, leggja skýrslu 
um framkvæmd reglugerðarinnar fyrir Evrópuþingið og ráðið. 
Í þessari skýrslu skal einkum meta gæði sendra gagna, 
eins og um getur í 4. gr., aðferðir við gagnasöfnun, álag á 
fyrirtæki, bújarðir og landsbundin stjórnvöld og nytsemi 
þessara hagskýrslna í samhengi þemaáætlunar um sjálfbæra 
notkun varnarefna, einkum að því er varðar markmiðin sem 
lýst er í 1. gr. Í henni skulu, ef við á, vera tillögur sem miða að 
því að bæta enn frekar gæði gagna og aðferðir við gagnasöfnun 
og bæta þannig umfang og sambærileika gagna og minnka álag 
á fyrirtæki, bújarðir og landsbundin stjórnvöld.
Fyrsta skýrslan skal lögð fram eigi síðar en 31. desember 2016.

8. gr.

Gildistaka

Reglugerð þessi öðlast gildi á tuttugasta degi eftir að hún birtist 
í Stjórnartíðindum Evrópusambandsins.

Reglugerð þessi er bindandi í heild sinni og gildir í öllum aðildarríkjunum án frekari lögfestingar.

Gjört í Strassborg 25. nóvember 2009.

 Fyrir hönd Evrópuþingsins, Fyrir hönd ráðsins,
 J. BUZEK Å. TORSTENSSON
 forseti. forseti.

_______

I. VIÐAUKI

HAGSKÝRSLUR UM SETNINGU VARNAREFNA Á MARKAÐ

1. þáttur

Umfang

Hagskýrslurnar skulu ná yfir efni sem eru skráð í III. viðauka og eru í varnarefnum sem sett eru á markað í hverju 
aðildarríki. Gefa skal því sérstakan gaum að forðast tvítalningu fari svo að vara sé endurbætt eða ef heimild er færð á 
milli leyfishafa.

2. þáttur

Breytur

Í hverju aðildarríki skal taka saman magn allra efna í varnarefnum sem skráð eru í III. viðauka og sett á markað.

3. þáttur

Ráðstafanir við skýrslugjöf

Í gögnum skal gefa upp efni í kílógrömmum.

4. þáttur

Viðmiðunartímabil

Viðmiðunartímabilið skal vera almanaksárið.

5. þáttur

Fyrsta viðmiðunartímabil, tíðni og sending niðurstaðna

1.  Fyrsta viðmiðunartímabilið er annað almanaksárið frá 30. desember 2009.

2.  Aðildarríki skulu láta í té gögn fyrir hvert almanaksár frá fyrsta viðmiðunartímabili. Þau skulu birta þessi gögn, 
einkum á Netinu, í samræmi við kröfurnar sem varða vernd trúnaðarkvaða í hagskýrslum, eins og mælt er fyrir 
um í reglugerð (EB) nr. 223/2009, með það fyrir augum að veita almenningi upplýsingar.

3.  Senda skal framkvæmdastjórninni (Hagstofu Evrópusambandsins) gögn innan 12 mánaða frá lokum 
viðmiðunarársins.

6. þáttur

Gæðaskýrsla

Aðildarríki skulu láta framkvæmdastjórninni (Hagstofu Evrópusambandsins) í té gæðaskýrsluna sem um getur í 4. gr. 
þar sem fram koma upplýsingar um:

— aðferðafræðina sem notuð er við gagnasöfnun,

— viðkomandi gæðaþætti samkvæmt aðferðafræðinni sem notuð er við gagnasöfnun,

— lýsingu á aðferðum sem notaðar voru við möt, samsöfnun og útilokanir.

Senda skal framkvæmdastjórninni (Hagstofu Evrópusambandsins) þessa skýrslu innan 15 mánaða frá lokum 
viðmiðunarársins.

_______

II. VIÐAUKI

HAGSKÝRSLUR UM NOTKUN VARNAREFNA Í LANDBÚNAÐI.

1. þáttur

Umfang

1. Hagskýrslur skulu ná yfir efni sem eru notuð í varnarefni og skráð í III. viðauka um hverja valda nytjaplöntu í
einstökum aðildarríkjum.

2. Hvert aðildarríki skal sjá um að velja nytjaplöntur sem skoðaðar verða á fimm ára tímabilinu sem skilgreint er í
5. þætti. Skipuleggja skal valið svo að það verði dæmigert fyrir nytjaplönturnar sem ræktaðar eru í aðildarríkinu og 
efnin sem notuð eru.

Við val á nytjaplöntum skal taka tillit til mest viðeigandi nytjaplantna fyrir landsbundnar aðgerðaáætlanir, eins og
um getur í 4. gr. tilskipunar 2009/128/EB.

2. þáttur

Breytur

Fyrir hverja valda nytjaplöntu skal taka saman eftirfarandi breytur:

a) magn hvers efnis sem er notað í varnarefni fyrir þessa nytjaplöntu og skráð í III. viðauka og

b) meðhöndlað svæði með hverju efni.

3. þáttur

Ráðstafanir við skýrslugjöf

1. Gefa skal upp magn notaðra efna í kílógrömmum.

2. Gefa skal upp svæði sem meðhöndluð eru í hekturum.

4. þáttur

Viðmiðunartímabil

1. Viðmiðunartímabilið skal að jafnaði vera 12 mánaða tímabil hið mesta sem nær yfir alla plöntuverndarmeðhöndlun 
sem tengist nytjaplöntunni með beinum eða óbeinum hætti.

2. Tilkynna skal viðmiðunartímabilið sem árið þegar uppskeran hófst.

5. þáttur

Fyrsta viðmiðunartímabil, tíðni og sending niðurstaðna

1. Aðildarríki skulu taka saman, fyrir hvert fimm ára tímabil, hagskýrslur um notkun varnarefna á hverja valda
nytjaplöntu innan viðmiðunartímabilsins, eins og það er skilgreint í 4. þætti.

2. Aðildarríkjum er heimilt að velja viðmiðunartímabil hvenær sem er á fimm ára tímabilinu. Hægt er að velja tímabil 
sérstaklega fyrir hverja valda nytjaplöntu.

3. Fyrsta fimm ára tímabilið skal hefjast á fyrsta almanaksárinu frá 30. desember 2009.

4. Aðildarríki skulu láta í té gögn fyrir hvert fimm ára tímabil.

5.  Senda skal framkvæmdastjórninni (Hagstofu Evrópusambandsins) gögn innan 12 mánaða frá lokum hvers 
fimm ára tímabils og birta þau, einkum á Netinu, í samræmi við kröfurnar sem varða verndun trúnaðarkvaða í 
hagskýrslum, eins og mælt er fyrir um í reglugerð (EB) nr. 223/2009, með það fyrir augum að veita almenningi 
upplýsingar.

6. þáttur

Gæðaskýrsla

Aðildarríkin skulu, þegar þau senda niðurstöður sínar, láta framkvæmdastjórninni (Hagstofu Evrópusambandsins) í té 
gæðaskýrsluna, sem um getur í 4. gr., þar sem fram koma upplýsingar um:

— hönnun á úrtaksaðferðum,

— aðferðafræðina sem notuð er við gagnasöfnun,

— áætlun um hlutfallslegt mikilvægi viðkomandi nytjaplantna með tilliti til heildarmagns notaðra varnarefna,

— viðkomandi gæðaþætti samkvæmt aðferðafræðinni sem notuð er við gagnasöfnun,

— samanburð á gögnum um varnarefni sem notuð voru á fimm ára tímabilinu og varnarefnunum sem sett voru á 
markað á fimm samsvarandi árum,

— ágrip af lýsingu, fenginni innan ramma forkannana sem framkvæmdastjórnin (Hagstofa Evrópusambandsins) hafi 
forgöngu um, á annarri notkun á varnarefnum en við landbúnað og í viðskiptaskyni.

_______

